
Txillardegi 

Sei hilabete 
Artikulu hau agertu orduko, Abe-

rri Eguna ospaturik, eta ETAren me-
niak bere sei hilabeteak ongi beterik 
egongo dira. 

Hots, erakunde harmatuaren 
urrats zuhurrak ez du orain arte Espai-
niako gobernuaren aldetik, inolako or-
dain-erantzunik izan. «Sei hilabete ez 
dira aski» entzungo dugu. 

Ez presoak hurbildu, ordea; ez 
Mahai Nazionalaren epai zuzengabea 
berrikusi; ez gure bulegoetan, gure 
prentsan eta gure irratian egindako 
kalteak ordaindu, edo mehatxuz eta 
harropuzkeriaz oratutako hizkera pro-
bokatzailea bederen alde batera utzi. 
Ez damurik erakutsi. Ez deusik ere. 

«El Estado de Derecho no está en 
tregua», omen. Alegia, «el Estado es-
pañol continúa y continuará repri-
miendo y oprimiendo sin contempla-
ciones». Geresta-ren hilketak erakutsi 
du garbikienik españolen «Estado de 
Derecho» famatu hori zer den. 

Horma gotor gupidagabe hori au-
rrean mogikaitz ikustean, jende askok, 
eta abertzale gazteek bereziki, dagoz-
kigun eskubide sakratuak zanpaketa 
basatiaren ondorioz ahaztera ezin etsi-
rik, nola edo hala mendekatu behar 
gorria senditzen dute. 

Espainiako gobernuak, nabarmen-
ki, lotsarik batere gabe, erantzun bor-
titzak nahi ditu gure aldetik (erantzun 
«zaharrak» nahi dituela esatea litzate-
ke zehatzagoa); hauen aitzekian gero 
Euskal Herrian barrena bere Guruza-
da berria hasteko. Zinez, Francisco 
Franco eta Uztailaren 18a dituzte go-
goan. Eta oraingoan, zoritxarrez, ez 
dago «Brigada Internazional»etarako 
esperantzarik batere; eta espainiar es-
kuina eta espainiar ezkerra, salbues-
pen ohoragarri batzuk salbu, bat egin-
da daude erabat Euskal Herriaren 
kontra. Zanpa-lanean eskuz esku jo-
katzeko prest, eta Guardia Moro-De-
mokratiko berria «Norte»ra bidaltzeko 
desiratzen. 

Gauzak diren bezala behar dira 
ikusi. Eta burua hotz atxeki. Lizarra-
Garazi bai eta bai. Eta arriskutan jar 
dezaketen ekintza guztiei, ez eta ez. 
Ez gaude txantxetarako. 


